
Saviour Abela (K.l. nru. 253345M)
(‘l-appellant’)

vs.

Direttur Generali tas-Sigurta Socjali
(‘l-appellat’)

I-Qorti,

Preliminari

1. Dan huwa appell maghmul mir-rikorrent Saviour Abela (K.l. 253345M),
[hawnhekk ‘l-appellant’], minn decizjoni tal-Arbitru tas-Sigurta Socjali [minn
issa’l quddiem ‘I-Arbitru’], tal-11 ta’ Novembru, 2022, [minn issa 'l quddiem ‘id-
decizjoni appellata”], li permezz taghha I-Arbitru ikkonferma d-decizjoni tal-

intimat id-Direttur Generali tas-Sigurta Socjali [hawnhekk ‘I-appellat’] li giet

ikkomunikata lill-appellant permezz ta’ ittra datata 2 ta’ Settembru, 2021,

filwaqt li ¢ahad I-appell tar-rikorrent.

Fatti

2. Ir-rikorrent kien gieghed jircievi I-Ghajnuna ghall-Mard. Spjega li dan il-
beneficcju gie mwaqgaf permezz ta’ ittra tad-Dipartiment tas-Sigurta Socjali li
giet ikkomunikata lill-appellant fis-27 ta’ Awwissu, 2020. Fl-appell tieghu
quddiem il-Bord li gie pprezentat fit-2 ta’ Settembru, 2021, I-appellant gal li ma
kellu I-ebda raguni ghalfejn jaghti informazzjoni skorretta lid-Dipartiment, u
ddikjara li m’ghandux mezzi finanzjarji li bihom seta’ jeccedi I-massimu stabbilit
mil-ligi. Id-Direttur Generali intimat, fittra mibghuta lill-Arbitru fis-16 ta’ Guniju,
2022, spjega li I-Ghajnuna ghall-Mard li kien gieghed jircievi r-rikorrent giet
imwaqqfa ghaliex minn stharrig li sar, irrizulta li r-rikorrent kellu rizorsi kapitali

li bihom kien jeccedi I-massimu ta’ €14,000 stipulati mil-ligi.

Mertu

3. Jirrizulta |i d-Direttur Generali tas-Sigurta Socjali kien baghat ittra lir-
rikorrent fit-27 t’Awwissu, 2021, fejn infurmah li r-rizorsi kapitali tieghu je¢¢edu
[-massimu stabbilit mit-test tal-mezzi kif provdut fit-Tieni Skeda tal-Att dwar is-
Sigurta Socjali, u ghalhekk ir-rikorrent m’ghadux jissodisfa I-kriterji stabbiliti bil-

ligi ghall-ghoti tal-imsemmi beneficcju.

4. Ir-rikorrent Saviour Abela wiegeb |i huwa m’ghandu I-ebda raguni

ghalfejn jaghti informazzjoni skorretta lid-Dipartiment dwar l-introjtu tieghu,

ghaliex illum huwa ragel anzjan, uliedu mizzewgin, u huwa jiehu hsieb
jamministra flusu. Qal ukoll li huwa m’ghandu I-ebda mezzi finanzjariji li b’xi
mod jeccedu I-ammont stipulat fil-ligi, jew li b’xi mod jiggustifikaw id-decizjoni
li ha d-Direttur Generali intimat fil-konfront tieghu. Qal ukoll li d-Dipartiment
ghandu jisma’ |-verzjoni tieghu dwar id-decizjoni li ttiehdet fil-konfront tieghu.
Ir-rikorrent ipprezenta affidavit quddiem I-Arbitru, fejn spjega li huwa I|-kap tal-
familja, u missier ta’ tliet itfal. Qal |li permezz ta’ kuntratt fl-atti tan-Nutar
Sharon Faith Farrugia tat-30 ta’ Lulju, 2021, huwa ttrasferixxa vettura tal-
ghamla Renault Master (Camper) favur bintu Marika Anastasi. Ir-rikorrent
spjega li missieru kien miet fI-1972, u dan kien halla lis-seba’ uliedu eredi tieghu,
il-fond konsistenti f'town house, li tinsab fi Triq it-Telgha tal-Foss, il-Birgu, i
nbiegh fit-30 ta’ Lulju, 2021, permezz ta’ kuntratt fl-atti tan-Nutar Maria
Graziella Stellini. Ir-rikorrent spjega li s-sehem tieghu minn dan il-bejgh kien ta’
€32,151.43, u peress li uliedu kellhom self bankarju u pizijiet finanzjarji ohra,
huwa haseb li ghandu jghaddi dawn il-flus lilhom sabiex ikunu jistghu jixtru
camper li jkunu jistghu jaghmlu uzu minnu bejniethom. Qal li uliedu ma ridux
jaccettaw wirt tal-ebda xorta minghandu, u ghalhekk gablu bejniethom i I-
camper jghaddi ghand bintu Marika Anastasi li tinsab ghaddejja minn problemi
minhabba separazzjoni u kundizzjonijiet medici, u ghalhekk hasbu li tkun tista’
tgawdi din il-vettura ma’ uliedha. Ir-rikorrent qal li huwa ghandu sebgha u
sebghin sena, huwa armel, u f'hajtu ghaddej minn tbatijiet kbar. Qal li din kienet
[-unika darba li huwa wiret xi haga minghand missieru, u huwa ghadda dawn il-

flus lil bintu bhala hlas ghall-ghajnuna li ilha taghtih matul is-snin.

5. Ix-xhud Marika Anastasi fl-affidavit taghha qalet li fil-15 ta’ Settembru,
2021, irceviet b’titolu ta’ donazzjoni minghand missierha |-vettura tal-ghamla
Renault Master bin-numru ta’ registrazzjoni JAS110). Qalet li din id-donazzjoni
missierha ghamilha bhala kumpens ghas-servigi li hija pprestat lilu tul is-snin, u

in vista tal-fatt li hija ghadha tiehu hsieb il-htigijiet ta’ missierha ta’ kuljum.

Id-Decizjoni Appellata

6. Permezz tad-decizjoni moghtija fil-11 ta’ Novembru, 2022, I-Arbitru

ddecieda dan l-appell kif gej:

“Fatti tal-Kaz

Illi I-appellant kien persuna wahdu stante |i mietet martu u kien beneficjarju tal-
Ghajnuna ghall-Mard.

Illi permezz ta’ kuntratt ta’ bejgh data 30 ta’ Lulju, 2021, I-Appellant flimkien ma’
hutu, ittrasferixxa proprjeta a favur in-Nutar Maria Graziella Stellini, proprjeta bil-
prezz ta’ €250,000. L-appellant kien wiehed minn sitt vendituri skont il-kuntratt.

llli permezz ta’ att ta’ Donazzjoni datat 15 ta’ Settembru, 2021, fl-atti tan-Nutar Dr.
Daniel John Bugeja, I-appellant assenja b’titolu ta’ donazzjoni irrevokabbli lil bintu,
Marika Anastasi, vettura ossia Camper tal-ghamla Renault Master, numru ta’
registrazzjoni JAS 110.

i I-Appellant kien qgieghed jippercepixxi beneficcju konsistenti fl-Ghajnuna ghall-
Mard u dan twaqqaf permezz ta’ decizjoni tad-Direttur (Sigurta Socjali) ikkomunikata
permezz ta’ ittra ossia decizjoni datata 27 ta’ Awwissu, 2021. Dan peress illi minn
stharrig li sar, I-Appellant kien ecceda I-massimu stabbilit mil-ligi u ¢ioe s-somma ta’
€14,000. Illi I-appellant appella fit-2 ta’ Settembru, 2021.

i I-Appellant ipprova jiggustifika I-pozZizzjoni tieghu billi jghid li huwa wiret flus izda
inxtara camper van u dan gie trasferit lil bintu u dan rapprezentanti servigi peress illi
hija kienet tiehu hsiebu ghaliex huwa kellu z-zmien, martu kienet nieqsa u ma kien jaf
jaghmel xejn u ghalhekk kien totalment dipendenti minnha.

Kunsiderazzjonijiet

Illi I-Appellant kien jircievi Ghajnuna ghall-mard, ghajnuna illi ma tinghatax jekk I-assi
kapitali ta’ persuna jeccedu I-€14,000 peress illi huwa kien wahdu u mhux mizzewweg
stante li martu mietet.

Hli huwa fatt inkontrovertibbli illi |-Appellant ecceda I-limitu stabbilit mil-ligi
f'Settembru 2021 u dan meta huwa biegh sehmu minn proprjeta immobbli permezz
ta’ att pubbliku. Id-dokumentazzjoni ossia statements bankarji wkoll jikkonfermaw
dhul tas-somma ta’ €32,151.43 fit-2 t’/Awwissu, 2021. Id-decizjoni li tigi sospiza I-
Ghajnuna ghall-Mard ittiehdet fit-23 t’Awwissu, 2021.

i kien biss f’'Settembru 2021, wara illi I-Appellant gie infurmat bid-decizjoni tad-
Direttur, illi I-Appellant deher fuq att ta’ donazzjoni favur bintu. Dan nonostante illi
huwa gibed €33,000 mill-kont tieghu fid-9 t’ Awwissu, 2021.

i I-Arbitru josserva illi I-ahwa kollha rrikonoxxew il-fatt illi I-vettura, allegatament
b’valur ta’ oltre €32,000, inghatat lil ohthom minhabba servigi u cioe in
rapprezentanza ta’ ghajnuna illi bintu kienet ged taghtih kontinwament sabiex ikun
jista’ jghix.

i madanakollu I-Arbitru jrid jiddeciedi dwar jekk, id-decizjoni tad-Direttur tat-23
t’Awwissu kinitx korretta.

i in vista tac-Cirkostanzi, b’mod partikolari I-fatt illi d-donazzjoni saret wara t-23
tAwwissu, 2021, I-Arbitru jista’ biss jikkonkludi illi fil-gurnata tad-decizjoni, kien
minnu illi I-Appellant ma kienx jikkwalifika ghall-Ghajnuna tal-mard peress illi I-mezzi
tieghu kienu jeccedu I-massimu stabbilit mil-ligi. Dwar jekk id-donazzjoni hijiex
gustifikazzjoni o meno sabiex jigi kkunsidrat bhala eligibbli ghall-Ghajnuna tal-Mard
mid-data tad-donazzjoni, I-Arbitru ma jistax jidhol f'din il-kwistjoni ghaliex il-kaz
odjern huwa limitat ghad-decizjoni tad-Direttur (Sigurta Socjali) mehuda fit-23
t'Awwissu, 2021 u kwalsiasi kumment jew kunsiderazzjoni, imur oltre I-kompitu tal-
Arbitru fil-kaz odjern.

Decide
Ghaldagstant I-Arbitru:

1. Jichad l-appell tal-appellant;
2. Jikkonferma d-decizjoni tad-Direttur (Sigurta Socjali) tat-23 t’Awwissu, 2021.”

L-Appell

7. Ir-rikorrent appella minn din id-decizjoni permezz ta’ rikors tal-appell
ipprezentat fis-16 ta’ Dicembru, 2022, fejn talab lil din il-Qorti thassar u
tirrevoka d-decizjoni appellata li sabet li d-de¢izjoni tad-Direttur Generali tas-
Sigurta Socjali kienet korretta, u tilga’ I-aggravji tal-appellant, tiddeciedi li dan
ma jeccedix il-kapital ta’ €14,000 kif stabbilit fil-ligi, u tiddeciedi li huwa ntitolat
ghall-Ghajnuna ghall-Mard.

8. L-appellant qgal |li meta huwa gie notifikat bid-decizjoni tad-Direttur
Generali appellat, huwa spjega b’mod ¢ar u tangibbli kif kien wiret il-flus darba
wahda f'hajtu, fllammont ta’ €32,151.43, u huwa kien ghadda dawn il-flus il
bintu sabiex hija taqta’ x-xewqga li kellha li tixtri camper van. Qal li huwa
ghaddielha dawn il-flus bhala hlas ghas-servigi ghaliex kienet hija li daret bih
wara I-mewt ta’ martu. Qal ukoll li din id-donazzjoni saret fit-23 t’Awwissu,
2021, wara li huwa wiret il-flus fit-30 ta’ Lulju 2021, filwaqt li d-decizjoni tad-

Direttur Generali appellat inghatat fis-27 t’ Awwissu, 2021.

9. L-appellant gal li -ewwel aggravju tieghu huwa dwar il-perijodu qasir ta’
zmien bejn |-ghoti tal-wirt, id-donazzjoni, u z-zmien meta ttiehdet id-decizjoni
mid-Dipartiment li huwa ma jikkwalifikax aktar ghall-Ghajnuna ghall-Mard. Qal
li l-proprjeta nbieghet fit-30 ta’ Lulju, 2021 bil-prezz ta’ €250,000, u huwa messu
s-somma ta’ €32,151.43 minn dan il-bejgh. Zied jghid li I-Arbitru ma rrealizzax li
huwa ghandu tliet itfal li maghhom ried jagsam ix-xewga li kellu li jhallas lil bintu
ghas-servigi. Qal li z-zmien |i ghadda bejn il-bejgh u d-donazzjoni ma kienx
wiehed twil, partikolarment meta wiehed jikkonsidra li huwa ma hallasx ghas-

servigi permezz ta’ flus kontanti izda permezz ta’ camper van, u ghalhekk fl-

Qrati tal-Gustizzja
Pagna 6 minn 12



Appell Inferjuri Numru 19/2022 LM

ewwel lok kellu jsib vettura ta’ dan it-tip li kienet ghall-bejgh. Qal li huwa lil
bintu ried jaghtiha xi haga li jaf li xtaget u li ser taghmel uzu minnha bhala

tpattija ghas-servigi pprestati minnha tul is-snin.

10. Permezz tat-tieni aggravju tieghu l-appellant gal li I-Arbitru bl-ebda mod
ma implika li donazzjoni setghet kienet ibbazata fuq motiv abbuziv, tant hu hekk
lilanqas biss ikkonsidra din il-haga. L-appellant zied jghid li mkien fl-ordinament
guridiku taghna m’hemm regolat kif ghandhom jingiebu |-provi quddiem min
jiggudika, u l-aktar fattur importanti huwa li I-kaz jigi trattat, u li |-parti tressaq
[-ahjar prova li ghandha. Qal li fl-ordinament guridiku taghna, il-parti tithalla fil-
liberta li tressaq |-ahjar prova, u fi kwalunkwe kaz il-legislatur Malti jimpurtah
aktar mir-rilevanza tal-evidenza migjuba, milli I-forma taghha jew il-mod kif din

tigi akkwizita.

Ir-Risposta tal-Appell

11. Id-Direttur Generali appellat, fir-risposta tieghu qal li d-decizjoni
appellata hija ekwa u gusta, u l-appell tal-appellant ghandu jigi michud fl-intier
tieghu. B’riferiment ghall-ewwel aggravju mressaq mill-appellant, I-appellat gal
li d-domanda li trid tigi mwiegba hija jekk huwa mexiex mal-ligi meta waqqaf I-
Ghajnuna ghall-Mard li kien gieghed jircievi l-appellant. L-appellat spjega li |-
Ghajnuna ghall-Mard hija regolata bit-Tieni Tagsima tat-Tieni Skeda tal-Kap.
318 tal-Ligijiet ta’ Malta, u jispecifika x'inhuma I-kundizzjonijiet, partikolarment
dawk fir-rigward tal-assi kapitali tal-persuna, biex tikkwalifika ghal dan il-
beneficcju. Qal li fost dawn I-assi, hemm il-flus fil-bank u fl-idejn li persuna jista’

jkollha, u li kru¢jalment dawn ma jistghux jagbzu €14,000. L-appellat spjega li

fil-mument |i l-appellant ircieva I-flus mill-bejgh tal-proprjeta |i wiret
(€32,151.43), huwa ma kienx ghadu jikkwalifika ghall-Ghajnuna ghall-Mard, u
ghalhekk id-decizjoni tieghu kienet gustifikata u bbazata fil-ligi. Qal li ghalhekk
[-Arbitru kienet korretta meta gieset li fil-mument li l-appellat ha d-decizjoni
tieghu, huwa mexa b’mod legalment korrett, u |-kwistjoni dwar kif I-appellant
iddispona minn gidu wara din id-decizjoni u anke wara li sar I-appell quddiem |-
Arbitru, hija irrilevanti. L-appellat qal li dan huwa kaz fejn l-appellant zvesta
ruhhu minn assi li kellu, sabiex ikun jista’ jibga’ jiddependi fuq il-beneficcji
socjali, meta huwa kellu I-mezzi biex ma jiddependix fug dawn il-beneficgji. L-
appellat gal li fil-kaz odjern mhuwiex car kif lI-appellant ghamel uzu mill-flus li
wiret, u minkejja li implika li huwa ghamel uzu minnhom biex xtara camper van,
u tah lil bintu, ma ngabet I-ebda prova tal-valur ta’ din il-vettura. Zied jghid li
dan mhux kaz fejn l-appellant ghamel uzu mill-flus li wiret biex ghamel xi
tiswijiet fid-dar jew biex ihallas djun, u huwa stess ammetta li ma kellux bzonn
il-flus li wiret. L-appellat qal li I-appellant ma kellu ebda obbligu jixtri dan il-
camper van ghal bintu, u dan ghazel li jaghmel hekk kompletament minn jeddu
u minghajr ebda obbligu, ta gidu jew il-parti |I-kbira tieghu lil bintu, u ghalhekk
effettivament dan kien qieghed jizvesti ruhhu minn assi, filwaqt li issa
jippretendi li jir¢ievi I-Ghajnuna ghall-Mard. Qal ukoll li I-fatt li kollox sar f'gasir
zmien huwa irrelevanti, u I-kwistjoni kollha ddur ma’ jekk huwa kienx korrett
fid-decizjoni tieghu tas-27 t’Awwissu, 2021. L-appellat gal ukoll li I-fatt li d-
donazzjoni tal-camper van b’valur mhux maghruf, saret wara li tressaq l-appell
mill-appellant quddiem I-Arbitru, jindika li dan kollu sar b’gerg u bl-iskop li I-
appellantikun jista’ jargumenta quddiem I-Arbitru li huwa jisthoqqlu jircievi dan
il-beneficcju.

12. L-appellat qgal i fit-tieni aggravju tieghu, l-appellant jaghmel diversi
osservazzjonijiet dwar ir-regoli applikabbli ghall-produzzjoni tal-provi, izda li I-
appellant mhux dagstant ¢ar fl-argumentazzjoni tieghu. Zied jghid li I-appellant
donnu ged jargumenta li [-Arbitru kienet skorretta meta kkonkludiet li hija ma
setghetx tindaga dwar jekk huwa kienx intitolat ghall-Ghajnuna ghall-Mard mid-
data tad-donazzjoni, izda dan I-argument huwa ghal kollox infondat fil-fatt u
fid-dritt. Qal li d-dmir tal-Arbitru kien li tirrevedi d-decizjoni moghtija minnu fit-
27 t’Awwissu, 2021, wara li huwa kkonkluda li l-appellant ma kienx ghadu
intitolat ghall-Ghajnuna ghall-Mard, u ladarba l-appellant appella minn dik id-
decizjoni, I-Arbitru kellha tiddeciedi biss jekk dik id-decizjoni kinitx wahda
korretta. L-appellat qal li I-appellant effettivament stieden lill-Arbitru tiddeciedi
jekk huwa kienx intitolat ghall-Ghajnuna ghall-Mard mid-data tad-donazzjoni.
L-appellat gal li m’hemm xejn |i jzomm lill-appellant milli jaghmel talba gdida
ghall-Ghajnuna ghall-Mard, u wara li din tigi evalwata, |-appellant jinghata
decizjoni mill-gdid, bid-dritt li jerga’ jappella f'’kaz ta’ nugqas ta’ gbil ma’ din id-
decizjoni. Qal li I-Arbitru ghamlet dak li kellha taghmel, u kkonkludiet li din id-
decizjoni kienet wahda gusta u konformi mal-ligi, u li ma kienx kompitu taghha
li tara, jekk wara li sar I-appell quddiemha, I-appellant kienx jikkwalifika ghall-
Ghajnuna ghall-Mard. L-appellat gal li ghalhekk |-osservazzjonijiet kollha tal-
appellant dwar xi provi jistghu jittellghu fi proceduri kontenzjuzi, huma
kompletament irrilevanti, ghaliex gatt ma tgajmet kwistjoni dwar xi provi
jistghu jittellghu jew le, izda I-punt kollu huwa taht liema parametri |-Arbitru

kellha tiddeciedi I-kaz li kellha quddiemha.

Qrati tal-Gustizzja
Pagna 9 minn 12



Appell Inferjuri Numru 19/2022 LM

Konsiderazzjonijiet ta’ din il-Qorti

13. 1l-Qorti ser tghaddi biex tikkunsidra |-aggravji tal-appellant, u dan fid-
dawl tar-risposta ntavolata mid-Direttur Generali appellat, u tal-

konsiderazzjonijiet maghmulin fid-decizjoni appellata.

L-ewwel aggravju: [il-perijodu ta’ zmien li fih sehhew [-avvenimenti li
wasslu ghall-ineligibbilita tal-appellant ghall-hlas tal-
beneficcju]

14. L-appellant jikkontendi li I-Arbitru kellha tikkonsidra il-perijodu qasir ta’
zmien bejn meta huwa rcieva I-flus mill-bejgh tal-proprjeta |i halla missieru
b’wirt, id-data meta huwa gie mgharraf |li ma kienx ghadu jikkwalifika ghall-
Ghajnuna ghall-Mard, u d-data meta l-appellant ta d-donazzjoni lil bintu bhala

rikonoxximent ghas-servigi rezi lilu matul is-snin.

15. 1l-Qorti hawnhekk tagbel mal-pozizzjoni |i ha d-Direttur Generali
appellat, li fir-risposta tieghu spjega li I-unika konsiderazzjoni li kellha taghmel
[-Arbitru qabel tasal ghad-decizjoni taghha, kienet jekk f'xi mument partikolari
[-appellant ircieva somma flus li te¢¢edi I-massimu tal-kapital permess mil-ligi,
u minhabba f’"hekk huwa ma baqax eligibbli ghall-Ghajnuna ghall-Mard li kienet
tinghatalu. Il-Qorti tosserva li fil-kaz odjern gie ppruvat li l-appellant ircieva
somma flus fl-ammont ta’ €32,151.43 provenjenti mill-bejgh ta’ proprjeta li
kellu missieru, u hekk kif |-appellant ircieva din is-somma flus, li teccedi I-
massimu tal-kapital permess bil-ligi b’aktar mid-doppju, huwa ma bagax
eligibbli ghall-Ghajnuna ghall-Mard |i kien qgieghed jircievi. Kienet ghalhekk

f'waqtha d-decizjoni tad-Direttur Generali appellant li jwaqqgaf il-beneficgji li

kien gieghed jircievi l-appellant, ghaliex hekk kif huwa rcieva fismu dik is-
somma flus, huwa rrenda lilu nnifsu ineligibbli ghall-ghajnuna socjali li kien
gieghed jinghata. Il-fatt li wara ftit granet biss |-appellant iddecieda li jixtri
vettura sabiex jghaddiha lil bintu b’titolu ta’ donazzjoni bhala hlas ghas-servigi
pprestati lilu tul is-snin, huwa fattur li d-Direttur Generali appellat ma kellux
jikkonsidra, u I-Arbitru ma kellhiex ghalfejn tiehu konjizzjoni tieghu lanqas,
ghaliex il-punctum temporis li kellha tikkonsidra I-Arbitru kien il-mument li fih |-
appellant ir¢ieva s-somma flus |li teccedi I-massimu stabbilit mil-ligi. Tqis

ghalhekk li dan l-aggravju mhuwiex misthoqq, u tichdu.

It-tieni aggravju: [ebda motiv abbuziv; il-provi li tressqu]

16. Minkejja li t-tieni aggravju sollevat mill-appellant mhux dagstant car,
jidher li l-appellant gieghed jirrileva li I-Arbitru imkien ma galet li d-decizjoni
tieghu li jaghti I-flus li wiret lil bintu, kienet immotivata minn abbuz jew gerq. L-
Arbitru fil-fatt ma kellhiex ghalfejn fid-decizjoni taghha tikkonsidra I-motiv wara
d-donazzjoni, ghaliex I-unika haga li kellha ghalfejn tikkonsidra kienet jekk
huwiex minnu li I-appellant ircieva somma flus in e¢cess tal-massimu permess
mil-ligi. Ladarba dan gie stabbilit, ma kien hemm ghalfejn issir I-ebda indagini
ulterjuri da parti tal-Arbitru, ghaliex il-provi esebiti kienu suffi¢cjenti biex din
tiehu d-decizjoni taghha in sostenn ta’ dak li kien idde¢ieda d-Direttur Generali

tas-Sigurta Socjali gabilha.

17. ll-punti li jgajjem l-appellant dwar il-kwalita tal-provi mressqa minnu,
m’ghandhom |-ebda rilevanza f'dan l-appell, ghaliex |-Arbitru kienet qieghda

tinvestiga d-decizjoni tal-appellat li jwagqgaf |-Ghajnuna ghall-Mard |i kien

jircievi l-appellant. L-appellant donnu gieghed jargumenta li mill-mument |i fih
huwa nefaqil-flus li messew lilu mill-bejgh tal-proprjeta mill-wirt ta’ missieru, u
ghalhekk presumibbilment kien fadallu bilanc li huwa ingas mill-€14,000
permessi mil-ligi, huwa kien eligibbli ghall-Ghajnuna ghall-Mard li kien gieghed
jircievi. Dan huwa mertu ta’ applikazzjoni gdida li jista’ jaghmel I-appellant mad-
Dipartiment tas-Sigurta Socjali, u mhux mertu li jista’ jigi deciz b’dan I-appell.
Mill-provi prodotti ma jistax jinghad li I-appellant baqga’ eligibbli ghall-Ghajnuna
ghall-Mard wara li rcieva I|-flus provenjenti |-bejgh tad-dar ta’ missieru, u
ghalhekk kwalsiasi kumment dwar il-kwalita tal-provi migjuba m’huwa tal-ebda
rilevanza ghall-mertu li jrid jigi deciz b’dawn il-proceduri. In vista ta’ dawn il-

konsiderazzjonijiet, dan l-aggravju gieghed jigi michud ukoll.

Decide

Ghar-ragunijiet premessi, din il-Qorti tiddeciedi dwar l-appell tal-appellant
billi tichdu, filwaqt li tikkonferma d-decizjoni appellata fl-intier taghha, bl-

ispejjez taz-zewg istanzi a karigu tal-appellant.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

